
Landssamtökin Þroskahjálp þakka fyrir að fá til umsagnar Frumvarp til laga um réttindagæslu 
fyrir fatlað fólk 728 mál

Samtökin fagna þvi að frumvarp þetta sé framkomið og mæla með samþykkt þess. 

Greinargerð:
Landssamtökin Þroskahjálp hafa átt aðkomu að vinnu við gerð þessa írumvarps á fyrri stigum 
bæði með þátttöku í starfshöpi sem skipaður var árið 2007 og skilaði tillögum sínum árið 
2009 og írumvarpið byggir að hluta á og þeim starfshópi sem vann tillögur að fyrirliggjandi 
frumvarpi.

Samtökin telja að stærsta nýmæli frumvarpsins sé ákvæði um persónulega talsmenn. 
Landssamtökin Þroskahjáip lögðu það til í stefnuskrá sinni árið 1992 að „hægt væri að skipa 
fötluðum réttindagæslumann til að aðstoða þá við mikilsverðar ákvarðanir í lífi þeirra eða 
gæta hagsmuna þeirra t.d í fjármálum“ Samtökin hafa allar götur síðan talað fyrir þessu máli 
og bent á nágrannalönd okkar sem fyrirmynd hvað þetta varðar. Með undirritun Samnings 
Sameinuðu þjóðanna um réttindi fatlaðs fólks er það að mati samtakann alveg ljóst að 
persónulegra talsmanna sé þörf til að uppfulla 3 tl. 12. greinar þar sem segir: „Aðildarríkin 
skulu gera viðeigandi ráðstafanir til þess að fatlaðir geti leitað eftir aðstoð sem þeir kunna að 
þarfnast þegar þeir nýta gerhæfi sitt.“

Sú styrking trúnaðarmannakerfisins sem er að finna í frumvarpinu er einnig afar mikilvæg, 
ekki síst á þeim tíma þegar breytingar á þjónustunni eru miklar. Landssamtökin Þroskahjálp 
minna á í því sambandi að Ríkisendurskoðun hefur margofl gert athugasemdir við lélega 
réttindagæslu. Má þar nefna nýlegar ábendingar Ríkisendurskoðunar og einnig skýrslur um 
reynslusveitarfélagið Akureyri árið 2000 ( bls 73-77) og Sólheima I Grímsnesi árið 2002 ( bls 
52). í þessu ljósi vekur athygli umsögn fjárlagaskrifstofu fjármálaráðuneytis um að störf allra 
trúnaðarmanna nemi 3.5 stöðugildum og að kostnaður við réttindagæslufrumvarpið verði 40 
miíljónir á ársgrundvelli. Nú þegar hefur verið skipað í störf trúnaðarmanna sem nemur 4.75 
stöðugildum og augljóst að umtalsverður kostnaður mun óhjákvæmilega verða að skilvirkri 
réttindagæslu. Landssamtökin Þroskahjálp treysta Alþingi til þess að tryggja nægjanlegt 
fjármagn til réttindagæslu enda fjárlagavaldið í þeirra höndum.

Landssamtökin Þroskahjálp hafa í 15 ár reynt að innleiða efnislega umræðu um þann vanda 
þegar nauðung er beitt í þjónustu við fólk með þroskahömlun. Samtökin hafa m.a. staðið að 
málþingum og skýrslugerð um þetta efni í samvinnu við fleiri aðila.
Starfshópurinn sem skilað tillögum sínum árið 2009 gerði tillögur um hvernig með slík mál 
skyldi farið. Þegar núverandi starfshópur um réttindagæslu hóf störf varð það að samkomulagi 
að vinna það mál sérstaklega og leggja fram frumvarp um þetta efni eigi síðar en 1 .nóvember 
2011. Landssamtökin Þroskahjálp gátu sætt sig við slíkt vinnulag og lögðu til að ákvæði um 
það væri sett inn í fyrirliggjandi frumvarp sem ákvæði til bráðabirgða. Við því var ekki orðið 
en í þess stað sett í athugasemdir að; „Lögð verði áhersla á að vinna frumvarp um aðgerðir til

að draga úr nauðung við fatlað fólk eins og kostur er og stefnt að því að það verði lagt íram 
eigi síðar en 1. nóvember 2011

Landssamtökin Þroskahjáip treysta Aiþingi og féiags- og tryggingamálanefnd þingsins til að 
tryggja að hvergi verði síakað á þessari kröfu enda ákvæði um að setja skuii lög til að draga u 
beitingu nauðungar að fínna í nýsettum lögum um málefni fatlaðs fólks. Einnig er ákvæði í 
14. og 17. grein Samnmgs Sameinuðu þjóðanna sem kalla á að lögfest verði ákvæði sem hafí 
það að markmiði að draga úr og hafa eftirlit með beitingu nauðungar.

